
	अगाडिको आवरण पृष्ठ

 कुकुर र घोडा








 लेखकः मथुरा अधिकारी



 तह ५, कक्षा २


नेपाली
१



 एउटा गाउँमा घोडा र कुकुर बस्दथे। उनीहरू अत्यन्तै मिल्ने साथी थिए। दुवैले बेलाबेला गीत गाउने गर्थे।

२



 उनीहरू गाउँदै भन्थे, "तिम्रो मेरो मित्रता।" प्यारो प्यारो यो कथा। दुनियाँलाई देखाउनु छ। हाँसी हाँसी बाँच्नु छ।"




३


 एकदिन दुवै सहर घुम्न निस्किए। करीब २ घन्टा हिँडेपछि सहर पुगे। सहरको झिलिमिली उनीहरूलाई रमाइलो लाग्यो।

४


 सहरमा गाडीहरू देखेर उनीहरू दङ्ग परे। गाडीहरूको फरक आवाज सुनेर अचम्म माने।



 घोडालाई देखेर मानिसहरूले वरिपरीबाट घेरे।

५


 उता कुकुरलाई भने सहरका कुकुरहरूले खेदे। अरू कुकुरहरूले झम्टेर, घाउ बनाइदिए। एउटा कुनामा गएर कुकुर लुकेर बस्यो।

६


 घोडा भीडबाट बाहिर आउन खोज्यो। एउटा धनी मान्छेले घोडालाई घरमा लग्यो। उसले माया गरेर राख्यो।

७


 घोडा कुकुरसँग छुट्टिनुपरेकोमा दुःखी भयो। आफ्नो साथी नहुँदा घोडा चिन्तित थियो।



 उसले खाना पनि खाएन।

८


 घोडा साथीको पीरले रोइरह्यो। कुकुर पनि साथीको खोजीमा घुमिरह्यो। कुकुर र घोडा दुवै दुःखी थिए।




९


 घोडा दिनदिनै दुब्लाउँदै गयो।



 खाना खान छोड्यो। धनी मानिसले घोडा बिरामी भएको ठान्यो। डाक्टर बोलाएर घोडाको उपचार गरायो।

१०


 घोडाले अचानक पुरानो गीत सम्झ्यो। उसले गीत गुनगुनायो। "तिम्रो मेरो मित्रता।



 प्यारो प्यारो यो कथा। दुनियाँलाई देखाउनु छ।" हाँसी हाँसी बाँच्नु छ।

११


 अचानक त्यो गीत कुकुरले सुन्यो। मेरो साथी यहि घरमा रहेछ। भन्ने थाहा पायो। कुकुर खुसी हुँदै घोडा नजिक गयो।

१२



 अचानक कुकुर देखेर सबै डराए। लखेटेर बाहिर निकाल्न खोजे। कुकुर बाहिर जान मानेन। घोडाको वरिपरि बसिरह्यो।

१३


 कुकुर बाहिर निस्किन नमानेपछि त्यत्तिकै छोडिदिए। धनी मानिसले कुकुर पाल्ने विचार गर्‍यो। उसले कुकुरलाई बाँधेर राख्यो।

१४



 घोडा र कुकुर सँगै बस्न पाए। उनीहरू खुसीभए। अब सधैँभरि सँगसँगै रहने वाचा गरे। सँगसँगै पहिलाको गीत गाउँदै रमाए।

शीर्षक पृष्ठ


 कुकुर र घोडा

अगाडिको आवरण पृष्ठको भित्रपट्टी




 
  यस पुस्तकको बारेमाः
 
 नेपाली भाषामा तयार गरिएको यो पुस्तक कक्षा २ मा अध्ययनरत भाइबहिनीहरूका लागि हो। यो पुस्तक देवनागरी लिपिका सबै वर्ण र मात्रा सिकिसकेका बालबालिकाको स्वतन्त्र पठनका लागि तयार पारिएको हो। पढाइ सीपको विकास गर्नका लागि यस पुस्तकलाई शिक्षकले नयाँ शब्द सिकाउन, नमुना पठन गर्न र बोध शिक्षणका लागि प्रयोग गर्न सक्नेछन्।

The End

